
       Ուսուցանման առաջարկներ

    Եթեր 1.1–32 

  Մորոնին գրանցում է Եթերի տոհմաբանությունը ընդհուպ մինչև Բաբելոնյան 
աշտարակի Հարեդը:
  Ուսանողներին հիշեցնելու համար, թե Եթերը որտեղից էր եկել, նրանց հետ վերա-
նայեք այս ձեռնարկի հավելվածում տեղ գտած  Մոսիա 7–24  –ի ճամփորդություն-
ների ակնարկը: Հանձնարարեք նրանց անդրադառնալ Զարահեմլան գտնելու 
ճամփորդության փորձ 4- ին: Այնուհետև նրանց ուշադրությունը դարձրեք այն 
բանին, թե Լիմքիի մարդիկ ինչ գտան այդ ճամփորդության ժամանակ: Այնուհետև 
թող նրանք բացեն Եթերի գրքի առաջին էջը: Վերնագրի տակ տրված ամփոփումը 

մեկնաբանում է, որ Եթերի գիրքը վերցված է այն քսան-
չորս թիթեղներից, որոնք Լիմքիի ժողովուրդը գտել էր: 

  Բացատրեք, որ այն բանից հետո, երբ Մորոնին 
ավարտեց իր հոր հիշատակարանը նա գրեց մի 
համառոտագիր կամ կրճատված մի տարբերակ 
գտնված 24 ոսկյա թիթեղների համար: Հիշատակա-
րանը պարունակում է Հարեդացիների պատմությունը, 
ովքեր ապրել են Ամերիկյան մայրցամաքում նախքան 
Լամանացիներն ու Նեփիացիները: Հանձնարարեք 
ուսանողներին ցածրաձայն կարդալ  Եթեր 1.1–5  
փնտրելով այն, թե ինչ էր Մորոնին ներառել Հարեդա-
ցիների հիշատակարանի իր կրճատման մեջ: Խնդրեք 
ուսանողներին պատմել իրենց սովորածը:

  Եթե դուք ունեք Բաբելոնյան աշտարակի նկարները, 
ցուցադրեք դրանք: Հանձնարարեք ուսանողներին 
ամփոփել  Եթեր 1.5 –ում պատմվող աշտարակի մասին, 
և թե ինչ պատահեց նրանց, ովքեր ցանկանում էին 
կառուցել այն: (Այն կոչվում էր Բաբելոնյան աշտարակ: 
Տերը խառնեց այն մարդկանց լեզուները, ովքեր ցան-
կանում էին կառուցել այն, և ցրեց նրանց աշխարհով 
մեկ իրենց ամբարշտությունների պատճառով; տես 
 Ծննդոց 11.1–9 ):

  Որպեսզի օգնեք ուսանողներին հասկանալ Հարեդացիների պատմության և 
Նեփիացիների պատմության միջև կապը, հանձնարարեք նրանց նայել Մորմոնի 
Գրքի էջանիշի ժամանակագրությանը (հոդվածի համարը՝ 32336): Բացատրեք, որ 
Մորոնին Հարեդացիների հիշատակարանի պատմությունը սկսել է մարգարե Եթերի 
նախնիների գրառումներով, ովքեր գրել են այդ 24 ոսկյա թիթեղների վրա: Մորոնին 
գրանցել է Եթերի նախնիներին ընդհուպ մինչև Հարեդ անունով մարդուն, ով ապրել 
էր Բաբելոնյան աշտարակի ժամանակաշրջանում:

 Մոսիա 7–24  ճամփորդությունների 
ամփոփում

  Զարահեմլայի 
երկիրը  

  Նեթիի երկիրը 
(Լեքի- Նեփի) 

Զենիֆի 
առաջնորդած 
Նեփիացիների 

խումբը
Ամմոնի 

առաջնորդած 
որոնողների 

խումբը

Զարահեմլան 
գտնելու փորձը

 Հարեդացի ժողովրդի ավերակները 
Հյուսիսային երկրում 

24 ոսկյա թիթեղները 
(Եթերի գիրքը)

Որոշ Նեփիացիներ 
փորձում են 

վերանվաճել 
Նեփիի երկիրը

 Մորմոնի Ջրերը 

Լիմքիի 
ժողովուրդը 
փախչում է

Ալման և իր ժողովուրդը 
մեկնում են

 Հելամի երկիրը 

Ալմայի մարդիկ 
փախչում են

 Նախաբան
  Մորոնին կրճատել է Եթերի գիրքը այն քսանչորս 
ոսկյա թիթեղներից, որոնք գտնվել էին Լիմքիի 
կողմից ուղարկված որոնման խմբի կողմից (տես 
 Մոսիա 8.7–11 ): Այս թիթեղները պարունակում 
էին Հարեդացիների պատմությունը: Հարեդացի-
ների հիշատակարանը սկսվում է Հարեդից և իր 
եղբորից, ովքեր փնտրում էին Տիրոջ գթությունն 
ու առաջնորդությունը իրենց ընտանիքների ու 

ընկերների համար, երբ Տերը խառնեց Բաբելոնյան 
աշտարակի մոտ գտնվող մարդկանց լեզուները 
(տես  Ծննդոց 11 ): Քանի որ Հարեդի եղբայրը հա-
վատարմորեն աղոթեց Տիրոջը, Տերը պահպանեց 
Հարեդի, նրա եղբոր և նրանց ընտանիքների ու 
ընկերների լեզուն: Տերն ասաց, որ Նա կառաջնորդի 
նրանց դեպի խոստումի երկիր, որտեղ նրանք 
կդառնան մեծ ազգ: 

 ԴԱՍ 143

   Եթեր 1  

 Մոսիա 7–24  ճամփորդությունների 




